
 
 

Fundargerð notendahóps stjórnsýslunnar 

Fundurinn var haldinn af Hagstofu Íslands í gegnum fjarfundabúnað (Teams) þann 11. janúar 2023 frá 
10:00-11:00. 
 
Aðilar frá stjórnsýslunni voru alls 10 og komu m.a. frá: 

• Menningar- og viðskiptaráðuneytinu 

• Mennta- og barnamálaráðuneytinu 

• Fjármála- og efnahagsráðuneytinu 

• Utanríkisráðuneytinu 

• Forsætisráðuneytinu 

• Heilbrigðisráðuneytinu 
 

Á fundinum voru eftirfarandi Hagstofustarfsmenn: 

 
 
Fundarstjóri var Kristín Ósk Ingvarsdóttir, sérfræðingur í alþjóðlegri tölfræði. 

Dagskrá: 

1. Nokkur orð um Hagstofu Íslands 
2. Notendakönnun – niðurstöður 
3. Umræður 

 

Fundargerð 

1. Kristín Ósk bauð aðila velkomna á fundinn. Í framhaldi fór Sóley Halla, gæðastjóri 
Hagstofunnar, nokkrum orðum um Hagstofuna sjálfa og sagði frá væntanlegri úttekt á 
Hagstofunni og öðrum skilgreindum hagskýrsluframleiðendum á Íslandi, sem í því tilviki eru 
Seðlabanki Íslands og embætti landlæknis. Úttektin verður í maí 2023 og er framkvæmd af 
European Statistical System (ESS) og gengur undir heitinu jafningjarýni. 
 

2. Kristín fór yfir niðurstöður könnunarinnar sem send var út í aðdraganda fundarins. Sjö 
spurningar voru lagðar fyrir þátttakendur fyrir fundinn: 

 
- Hvaða hagtölur og efni frá Hagstofunni ert þú að nýta þér? 
- Hvaða hagtölur og efni værir þú til í að sjá? 
- Hvað telur þú vera mikilvægast fyrir þig hvað varðar þjónustu Hagstofunnar? 
- Hvað er Hagstofan að gera vel til að svara þörfum þínum sem notanda? 
- Hvað mætti Hagstofan gera betur til að svara þörfum þínum sem notanda? 



 
- Hefur þú kynnt þér tilraunatölfræði Hagstofunnar? 
- Hvernig myndir þú vilja nálgast afurðir og þjónustu Hagstofunnar? 

Varðandi hvaða hagtölur og efni væri verið að nýta hjá Efnahags- og fyrirtækjasviði, þá voru 
það þjóðhagsreikningar, opinber fjármál og vísitölur, ferðaþjónustureikningar og 
utanríkisverslun. En í tilviki Félagsmálasviðs voru það mannfjöldi, laun, tekjur og 
vinnumarkaðskönnun, velsældarvísar og heimsmarkmið Sameinuðu þjóðanna. 

Varðandi hvaða efni aðilar væru til í að sjá var helst nefnt ítarlegri gögn og sundurliðanir, s.s. 
tengt menntamálum, ráðstöfunartekjum, vöruviðskiptum og eftir tollskrárnúmerum. Nefnt 
var fleiri gögn tengd fjármálum sveitarfélaga og vegna skapandi greina, s.s. neysla erlendra 
ferðamanna á menningartengdri þjónustu. Einnig var nefnd tímanlegri greining á 
ráðstöfunartekjum. 

Það sem notendur töldu mikilvægast fyrir þá hvað varðar þjónustu Hagstofunnar var: 

- Tímanleiki gagna (birt gögn séu sem næst tímapunkti mælinga) 
- Gott aðgengi að hagtölum á heimasíðu Hagstofunnar 
- Gott aðgengi að talnaefni í töflum (PX töflur) 
- Sundurliðun gagna (aldur, kyn, búseta o.fl.) 
- Aðgengi að vísasöfnum Hagstofunnar (heimsmarkmiðin, velsældarvísar o.fl.) 
- Skýr og nákvæm lýsigögn 
- Myndræn framsetning á hagtölum 

Það sem notendur töldu Hagstofuna vera að gera vel til að svara þörfum þeirra sem notenda 
var: 

- PX töflur skýrar og aðgengilegar 
- Þægilegt að mata gögn úr PX töflum í Excel 
- Þægilegt viðmót sem svipar til annarra hagstofa  
- Góð þjónusta og samvinna við notendur (notendakönnun, heimsmarkmiðin) 
- Tímanleiki og sundurliðun viðskiptatalna 

Það sem Hagstofan mætti gera betur til að svara þörfum notenda var: 

- Meiri sundurliðun gagna 
- Fleiri mælingar sem snúa að menningu 
- Tímanleiki gagna í samráði við notendur 
- Auðvelda leit að gögnum 

▪ Niðurbrot á útflutning iðnaðarvöru á einstaka þætti með því að 
smella á lið í töflu 

▪ Tollskrárnúmer: skýrari skilgreiningu á hvað eru landbúnaðarvörur og 
hvað eru sjávarafurðir 

- Létta á eftirvinnslu notenda 
▪ Aukinn flokkunarmöguleika fyrir viðskipti eftir tollskrárnúmerum 
▪ EU27 flokkur í stað þess að velja saman 27 lönd til að fá gögnin 
▪ Gögn eftir árum en ekki bara mánuðum fyrir nýleg tímabil 
▪ Möguleiki á að taka út núllgildi þegar tafla er færð í Excel 
▪ Bjóða upp á sjálfvirkar tengingar við talnaefni 

Varðandi tilraunatölfræði Hagstofunnar, þá höfðu flestir notendur ekki kynnt sér hana en þeir 
sem höfðu gert það, voru ánægðir með tilraunatölfræði sem tengist ferðaþjónustunni (sbr. 
einkaneysla erlendra ferðamanna). 

Að lokum var spurt hvernig notendur stjórnsýslunnar myndu helst vilja nálgast afurðir og 
þjónustu Hagstofunnar, og svörin voru á þessa leið: 

- Halda áfram að birta gögn á heimasíðunni og á vísasíðum 



 
▪ Myndræn birting gagna talin mikilvæg 
▪ Geta náð í efni og útgáfur af vefsíðu á .pdf formi 

- Eftirspurn eftir sjálfvirkum tengingum við PX töflur 
▪ Geta tengt töflur við greiningartól, s.s. R, Power BI, Tableau 
▪ Halda áfram þeim möguleika að geta flutt PX töflur í Excel 

- Fá tilkynningar þegar talnaefni hefur verið uppfært (sbr. með tölvupósti) 
 

3. Umræður voru góðar, en hér eru helstu punktar: 
 

Rætt var um hagtölur í tengslum við utanríkisviðskipti og atriði til að auðvelda eftirvinnsluna, 
s.s. að geta sett saman í EU27. Einhverjir voru í vandræðum með þetta, mikill tími fer í 
eftirvinnsluna og það þarf alltaf að plúsa saman mánuðina.  

Svör starfsmanns Hagstofu voru þau að aðal vandamálið væri að þegar verið er að brjóta 
niður á tollskrárnúmer þá væru þetta gríðarlega stórar töflur. En Hagstofan á von á uppfærslu 
á PX  svo það er eitthvað í vinnslu þar. Og það eigi að vera hægt að laga þetta með að plúsa 
saman, það sé hægt að breyta þannig að hægt sé að taka saman árin en ekki bara mánuðina. 
Hagstofan er með EU27 í öðrum töflum en ekki í tollskrárnúmerum, en það tengist aðallega 
þessu með hvað þær eru stórar. Möguleiki er að uppfærslan á PX vefnum bjóði upp á 
breytingar á þessu. Tveir möguleikar eru í boði til að beintengjast talnaefni Hagstofunnar, 
annars vegar með API tengingu (kerfi í kerfi) og hins vegar með því að nota valmöguleikann 
Vista niðurstöður og velja í fellilista skráarform til að beintengjast, t.d. CSV-skrárformið fyrir 
PowerBI og Tableau. Hagstofan vinnur í því að setja betri leiðbeiningar varðandi þetta á 
vefinn.  

Rætt var um áskrift að uppfærslum. Það er hægt að vera áskrifandi að fréttum og þá valið 
hvernig fréttum. Sjá hér: Fréttaáskrift - Hagstofa Íslands 

Spurning kom um það hvernig Hagstofan sé að bregðast við þeim breytingum sem eru að 
verða á hagkerfinu. Öll hefðbundin gögn séu fín en þegar þjónustuviðskiptin sé skoðuð, þá sé 
ekki eins mikið niðurbrot og æskilegt væri, sbr. varðandi innlenda aðila að kaupa auglýsingar 
af erlendum aðilum, kaup Íslendinga á þjónustum streymisveitenda, hönnunarþjónusta, 
arkitektúr, innlendar og erlendar starfsmannaleigur o.fl. Einnig væri gott að sjá betri 
sundurliðun fyrir hvert og eitt ríki, það væru í dag 19 lönd og 5 flokkar.  

Starfsmaður Hagstofu svarar því til að í vöruviðskiptum sé meiri sundurliðun en í 
þjónustuviðskiptum og verið sé að byggja á könnunum, virðisaukaskattsveltu, 
kortaviðskiptum o.fl. þar. Þetta sé því flóknara en hjá vöruskiptum en það þurfi að skoða  
betur hjá Hagstofunni hvað sé hægt að gera. Þau séu því ekki til hliðsjónar þegar verið sé að 
kafa ofan í gögnin og ekki auðvelt að finna þessar töflur sem lýsa betur þessum 
flokkunarkerfum. Starfsmaður Hagstofu svarar því til að varðandi fyrra atriðið, þá séu allar 
hagstofur að gera þetta eins en Eurostat geri þetta á annan hátt. Það sé rétt að Hagstofan 
þurfi að bæta leiðbeiningarnar og aðgengi og einnig verður þetta með lýsigögnin tekið til 
skoðunar. 

Nefnt var að Hagstofan væri að fara í uppfærslu á forsíðu vefs Hagstofunnar á þessu ári og að 
leiðir að gögnum og undirsíðum muni styttast. Uppfærslan á PX ætti að gerast í febrúar og 
muni skila sér vel til notenda því viðmótið verður mun þægilegra og skýrara. Forsíðan kemur 
væntanlega um mitt ár en þá munu notendur sjá meiri aðskilnað á uppfærslum á talnaefni og 
svo fréttum. Það ætti að vera til bóta fyrir notendur talnaefnis. 

Starfsmaður Hagstofunnar ræddi um vinnslu tölfræði vegna menningartengdrar starfsemi. 
Hagstofan vilji sjá og kann betur hver eftirspurnin sé. Verið sé að vinna meiri tölfræði tengt 
ferðaþjónustu vegna eftirspurnarinnar þar, en mikilvægt væri að vita ef áhugi væri á fleira 

https://hagstofa.is/utgafur/frettasafn/frettaaskrift/


 
efni. Þetta komi inn á tilraunatölfræðina sem Hagstofan sé að gefa út. Í könnuninni, sem send 
var á fundargesti fyrir fundinn, kom fram að enginn á fundinum þekkti til tilraunatölfræði 
Hagstofunnar, og er það eitthvað fyrir starfsmenn Hagstofunnar að skoða betur.  

Ábending kom um að öll kaupin á heitum pottum í COVID-19 hafi verið flokkuð sem neysla, 

en ætti mögulega að flokka sem íbúðafjárfestingu. Mjög góður punktur sem Hagstofan ætlar 

að skoða sérstaklega. 

 

Fundi var slitið kl. 11:00 og glærur sendar þátttakendum að loknum fundi.  


